
ACORDO DE REACTIVACIÓN DE PRAZOS NA TRAMITACIÓN DO PROXECTO DE ORDE POLA QUE SE

LEVA A CABO A ACTUALIZACIÓN E REVISIÓN DAS ÁREAS DE ESPECIAL INTERESE PAISAXÍSTICO AEIP-

05-03 CANÓNS DO RÍO MIÑO E AEIP-05-04 CANÓNS DO SIL, CO OBXECTO DE FUNDIR AS DÚAS

ÁREAS NUNHA ÚNICA, DENOMINADA AEIP-05-03 "RIBEIRA SACRA":

ANTECEDENTES:

Primeiro. O Instituto de Estudos do Territorio está a tramitar o Proxecto de Orde pola que se leva a

cabo a actualización e revisión das áreas de especial interese paisaxístico AEIP-05-03 Canóns do Río

Miño e AEIP-05-04 Canóns do Sil, co obxecto de fundir as dúas áreas nunha única, denominada AEIP-

05-03 "Ribeira Sacra":

Segundo. Mediante Real Decreto 463/2020, do 14 de marzo, declarouse o estado de alarma para a

xestión da situación de crise sanitaria ocasionada polo COVID-19. O dito real decreto foi modificado

polo Real Decreto 465/2020, do 17 de marzo.

CONSIDERACIÓNS LEGAIS E  TÉCNICAS:

Primeira. En data 4 de febreiro de 2020 publicouse no DOG (Núm. 23) o Anuncio do 17 de xaneiro de

2020 polo que se acorda someter ao procedemento de información pública o Proxecto de orde pola

que se leva a cabo a actualización e revisión das áreas de especial interese paisaxístico AEIP-05-03

Canóns do río Miño e AEIP-05-04 Canóns do Sil, co obxecto de fundir as dúas áreas nunha única,

denominada AEIP-05-03 Ribeira Sacra.

As Áreas de Especial Interese  Paisaxístico ( AEIPs) son aquelas zonas xeográficas, delimitadas polo

Catálogo de  Paisaxes de Galicia, nas que concorren diversos e notables valores paisaxísticos. O artigo

9.3 da Lei7/2008, de protección da paisaxe de Galicia refírese ás AEIP como áreas identificadas “en

atención aos valores naturais e culturais alí presentes”. Os criterios para esta delimitación teñen unha

tripla orixe:  a  preselección de lugares de interese paisaxístico por  un equipo técnico a partir  de

múltiples fontes, a identificación destes lugares pola cidadanía durante o proceso de participación

pública e a análise e  superposición dos mapas de valores. Atendendo a esta lei, a identificación das

AEIP ten como obxectivo asegurar que estas áreas dispoñan da “protección precisa que permita a

preservación dos seus valores paisaxísticos”.

Segunda. Durante o referido prazo, que se iniciou o día seguinte ao da súa publicación (5 de febreiro)

e debía alcanzar ata o 4 de abril  de 2020, o texto do proxecto de Orde estivo a disposición dos

cidadáns no portal de transparencia da Xunta de Galicia no seguinte enlace:

https://transparencia.xunta.gal/tema/informacion-de-relevancia-xuridica/normativa-en-

tramitacion/en-prazo-de-envio-de-suxestions

As  persoas  interesadas  puideron  enviar  as  súas  alegacións  preferentemente,  mediante  correo

electrónico ao enderezo reximexuridico.cmatv@xunta.gal, sen prexuízo da posibilidade de presentar

un escrito dirixido ao Instituto de Estudos do Territorio da Consellería de Medio Ambiente, Territorio

e Vivenda, en calquera dos lugares previstos no artigo 16.4 da Lei 39/2015, do 1 de outubro, do

procedemento  administrativo  común  das  administracións  públicas  ou  de  remitir  as  suxestións  a

través do formulario disposto para este fin no enlace do portal de transparencia da Xunta de Galicia

indicado no punto segundo deste anuncio.

Terceira.  O 14 de marzo de 2020 publicouse no BOE o Real Decreto 463/2020, do 14 de marzo,

posteriormente modificado polo  Real  Decreto  465/2020,  do 17 de  marzo,  que establece na súa

disposición adicional terceira, apartado primeiro que “se suspenden términos y se interrumpen los

plazos para la tramitación de los procedimientos de las entidades del sector público. El cómputo de

los plazos se reanudará en el momento en que pierda vigencia el presente real decreto o, en su caso,

las prórrogas del mismo” para engadir no seu apartado cuarto que “sin perjuicio de lo dispuesto en

los apartados anteriores, desde la entrada en vigor del presente real decreto, las entidades del sector

público podrán acordar motivadamente la continuación de aquellos procedimientos administrativos

que vengan referidos a situaciones estrechamente vinculadas a los hechos justificativos del estado de

alarma, o que sean indispensables para la protección del interés general o para el funcionamiento

básico de los servicios”.

En vista do sinalado, no caso de que se motive que resulta necesario para asegurar o funcionamento

básico dos servizos, as entidades do sector público poden acordar a continuación dos procedementos

administrativos.

Cuarta. Como consecuencia da aprobación do Real Decreto 463/2020, do 14 de marzo, suspendeuse

o trámite de información pública do Proxecto de Orde pola que se leva a cabo a actualización e

revisión das áreas de especial  interese paisaxístico AEIP-05-03 Canóns do Río Miño e AEIP-05-04

Canóns do Sil,  co obxecto de fundir as dúas áreas nunha única,  denominada AEIP-05-03 "Ribeira

Sacra", cando aínda restaban 22 días para a súa conclusión.

Actualmente existen dous  AEIP nos canóns fluviais da Ribeira Sacra, AEIP Canóns do Río Miño 05-03

AEIP Canóns do Sil 05-04 e a reformulación de estás  AEIP pretende a súa unificación nunha única

AEIP denominada Ribeira Sacra, cunha superficie resultante de 11.927,40ha., de forma que se facilite

a súa xestión e promoción para a candidatura como Patrimonio Mundial da UNESCO da Ribeira Sacra,

motivo polo que se considera un procedemento esencial para a protección do interese xeral.

En vista de todo o exposto e da normativa citada

ACORDO:

O levantamento da suspensión do procedemento de información pública, polo prazo restante de 22

días, integrado na tramitación do Proxecto de Orde pola que se leva a cabo a actualización e revisión

das áreas de especial interese paisaxístico AEIP-05-03 Canóns do Río Miño e AEIP-05-04 Canóns do

Sil,  co obxecto de fundir  as dúas áreas nunha única,  denominada AEIP-05-03 "Ribeira Sacra",  ao

tratarse dun procedemento indispensable para a protección do interese xeral, e toda vez que non

prexudicará ás persoas que como consecuencia do estado de alarma se atopen nunha situación na

que non poidan facer valer os seus dereitos.

Durante o citado prazo, poderase consultar novamente o texto do proxecto de Orde no seguinte

enlace do portal de transparencia da Xunta de Galicia:

https://transparencia.xunta.gal/tema/informacion-de-relevancia-xuridica/normativa-en-

tramitacion/en-prazo-de-envio-de-suxestions

As persoas interesadas poden enviar as súas alegacións:

• Preferentemente, mediante correo electrónico ao seguinte enderezo:

reximexuridico.cmatv@xunta.gal

• Alternativamente, mediante a presentación de escrito dirixido ao Instituto de Estudos do Territorio

da Consellería de Medio Ambiente, Territorio e Vivenda, en calquera dos lugares previstos no artigo

16.4 da Lei 39/2015, do 1 de outubro, do procedemento administrativo común das administracións

públicas (a través de cita previa).

Tamén se poden remitir suxestións a través do formulario disposto para este fin no enlace do portal

de transparencia da Xunta de Galicia indicado no punto segundo deste anuncio.

• O  levantamento  da  suspensión  deste  procedemento  non  prexudicará  ás  persoas  que  como

consecuencia do estado de alarma se atopen nunha situación na que non poidan facer valer os seus

dereitos. En todo caso, deberán terse en conta as causas xustificadas alegadas polos interesados, en

calquera deses procedementos, derivadas da situación de crisis sanitaria provocada polo COVID-19,

que poderán, no seu caso, motivar a suspensión de prazos en procedementos concretos.

Santiago de Compostela

O director do Instituto de Estudos do Territorio

Guillermo Evia Pérez

(Asinado dixitalmente)

